
Dekadat e ushtrimit té profesionit mé kané bindur pér vlerén dhe réndésiné e padiskutueshme té
informimit, sqarimit deri né bindje dhe edukimit shéndetésor té té sémurit, familjaréve si dhe publikut
té gjeré.

I sémuri nuk éshté makiné dhe mjeku njé mekanik, i cili do t& meremetojé apo ndérrojé njé pjesé té€ démtuar.
Suksesi i mjekimit kérkon gjithmoné besimin e té sémurit ndaj mjekut.

Prandaj sot gjithmoné e mé shumé kérkohet g€ informimi, bindja dhe kuptimi i drejt i informacionit si dhe aprovimi e
pélgimi i té sémurit té sigurohen pérpara trajtimit t&€ sémundjes. Kjo gjé éshté saktésuar dhe ligjéruar né kodin
e Etikés dhe Deontologjisé Mjekésore. Sigurisht me kohén gjérat ndryshojné. Sot nuk ekziston mé ai hendeku i madh
midis mjekut dhe té sémurit, ku ky i fundit priste me gojén hapur se ¢faré do ti thoshte mjeku. Kushdo me dy klikime
né internet merr njé informacion orientues té shumté dhe té gjithanshém pér problemin shéndetésor g€ i intereson.

Shumé heré i sémuri i informuar ose i keginformuar i drejtohet mjekut jo duke i paraqitur shgetésimet, ankesat,
simtomat por hera herés thoté kam kété diagnozé dhe dua té€ mé jepni até mjekimin qé kam lexuar. Por pér fat té
keq shumé heré konluzioni éshté i gabuar dhe ai ska fare té drejté. Pasi dhe né mjekési ka shumé fake news (démi i
té cilave i éshté shpjeguar edhe publikut). Burimet e informimit nuk jané gjithmoné serioze dhe té besueshme.
Mbetet gjithnjé detyré e mjekut, shumé heré e mjekut specialist t€ ndaj té vértetat nga jo té vértetat dhe ti orientojé
drejt diagnozés sé sakté dhe mjekimit e menaxhimit té& duhur. Jo rrallé kéta autodidakté ngulin kémbé se kané té
drejté né ato gé thoné, pasi jané bindur.

Edhe pse me durim dhe me pérgjegjési profesionale ju shpjegohet situata ndryshe nga ¢’e pandehnin apo e kishin
kuptuar, ata nuk binden. Ndonjéheré nevojitet tju kujtosh me takt se mjekésia mbase éshté i vetmi profesion gé nuk
mésohet as me korrespondencé, as me part time, prandaj duhet dégjuar c¢faré thoté e cfaré késhillon mjeku. Atyre
gé vazhdojné akoma té insistojné ju kujtoj proverbin e vjetér latin : “Zoti na ruajté nga ai gé ka lexuar vetém njé
libér" .

Informimi i publikut gjaté pandemisé Covid-19 né vendin toné

Fakti gé rasti i paré né Shqipéri ishte 08.03.2020, krijoi mundésiné gé pérgatitjet pér pérballimin e késaj beteje té
madhe e té gjaté, té fillonin me informimin e publikut dhe veté personelit mjekésor mbi Covid-19 dhe shkaktarin e
saj. Té dhénat e para s'ishin té plota dhe sigurisht jo pérfundimtare. Por ato mjaftonin gé specialistet té konturonin
njé géndrim (gé do té plotésohej me kalimin e kohés) ndaj késaj sémundje gé na shfaqte karakteristika si té
pérbashkéta ashtu edhe té veganta nga sémundje té tjera virale. Edhe organizmat dhe gendrat e réndésishme
ndérkombétare qé paraprin€, ndogén dhe menaxhuan problemin filluan té nxjerrin udhézimet, orientimet apo
késhillimet e para.

Covid-19 edhe tek ne u bé njé problem i dités, me té cilin filloi t& merret gjithé shogéria sepse edhe zgjidhjet pér
pérballimin me sa mé pak déme do té kérkonte pérfshirjen dhe kontributin e té gjithé elementeve dhe strukturave té
saj. Por le t& mbetemi tek informimi i publikut: Studiot televizive pér naté trajtojné Covid-19. Me keqardhje them se
té ashtéquajturit debate para sé gjithash s'jané béré mbi problemet e duhura dhe me njerézit e duhur. Sigurisht dhe
mesazhet gé i jané dhéné publikut patjetér s'’kané gené té duhurat. Pér ta orientuar disi né sensin e duhur kété
proces UMSH-ja béri njé deklaraté ku theksoi: Informimi i publikut éshté pér mjekét detyrim etik, moral dhe

ligjor. Ai_duhet béré me korektési dhe pérgjegjési profesionale. Duhet bazuar né sugjerimet e
ekspertéve té fushés, ndérkombétare dhe té vendit si dhe né pérvojén e fituar nga epidemi té
ngjashme, ku gjithsecili té€ njohé dhe té respektoj kufijté e kompetencés sé tij profesionale. Politizimi i
problemit éshté i panevojshém dhe nuk i vien askujt. Por fatkegésisht cudité shqgiptare vazhdojné me logjikén

e tyre. Diskutimet dhe debatet drejtohen nga jo mjeké, pjesémarrésit jané shumica jo mjeké gé pretendojné se jané
pérditésuar me njohurité e duhura pér problemin, po ashtu edhe ca mjeké (nga vendi apo jashté vendi jo té fushés
gé harrojné kufijté e kompetencés sé tyre profesionale). Kéta sé bashku pérpigen té imponohen me ato gé thong,
hera herés duke kundérshtuar fort ekspertét tané apo edhe sugjerimet e té huajve (nuk dua té ndalem né politizimet
e problemit, pasi aktualisht drejtoj njé organizém jo politik, thellésisht profesional).

Po pérpigem té ilustroj me pak shembuj cka thashé mé lart.



Qysh né fillim té& pandemisé publikut né mbaré botén ju kérkuan 3 gjéra:

o Vendosja e maskés
o Distancimi fizik
o Higjiena personale (ose mé thjesht dizinfektimi dhe larja e duarve)

Tek ne nga fillimi e deri tani voné akoma diskutohet duhet apo s'duhet maska. Miré gé nuk ju mjaftojné shpjegimet e
specialistéve (maska éshté mjet plotésues jo i vetém qé kontribuon né mos pérhapjen e infeksionit), por nuk binden
thjesht duke hapur televizorin né gfarédo stacioni botéror, duke paré se shumica dérrmuese e njerézve, kudo né boté
mbajné maskén. A s'do té ishte mé miré té pérgéndroheshin né diskutimet vetém pér llojet e maskave, pérbérjes apo
pérgatitjen e tyre, sigurimin dhe si té zbutet dhe té pérballohet nga té gjithé kostoja; ményrén e duhur té vendosijes,
etj.., gé kané dobi dhe cojné né sigurimin e kontributit t&€ maskés né mospérhapjen e infeksionit.

Njé temé tjetér e shumé debatuar ka géné dhe mbetet ajo e protokolleve té mjekimit té Covid-19. Debate gé me
kegardhje them se béné mé shumé déme, coroditje, shpenzime té kota gqé cuan né vetémjekime té gabuara, té
mbingakuara, duke i guar drejt réndesés sé sémundjes, ndérlikimeve té saj, shfagje té efekteve anésore té barnave,
démeve né organe dhe sisteme té ndryshme dhe mbi té gjitha ménjanimin e késhillimeve me mjekun. Ndérkohé gé
edhe ndaj Covid-19 nuk ka protokolle t€ miréfillta e pérfundimtare. Si né ¢do sémundje té ngjashme virale mjekimi
éshté mbéshtetés dhe i drejtuar ndaj simptomave qé paraget i sémuri. Por para sé€ gjithash dua té kujtoj se
protokollet nuk béhen né studio televizive as né zyra administrative. Ato jané produkti elitave té specialistéve qé
punojné né klinika elitare apo gendra té réndésishme studimore.

Sido gé té jené thuhet se protokollet nuk gdhenden né guré. Ato kané dinamikén e tyre. Latinét kané léné postulatin
se “gjithmoné mjekohet i sémuri me sémundjen gé ka, jo sémundja”. Kjo vlen mé shumé se pér kédo pér rastin qé
flasim. Ndaj kétyre infeksioneve gjithmoné i sémuri mbéshtetet, i zbuten ose lehtésohen simtomat dhe
pérgéndrohemi tek parandalimi apo shfagja e ndérlikimeve. Pra synohet gé té disiplinohet disi trajtimi i t& sémuréve
népérmjet “protokolleve”. Asnjéheré sémundja nuk éshté e njéjté tek té gjithé. Kétu éshté pér mjekun edhe bukuria
edhe véshtirésia e profesionit té tij.

Té kuptoj se cfaré ndryshimesh patologjike ka c¢do rast dhe té hartohet plani apo skema se si do té korrigjohen ato
deri normalizimin e ploté. Por kété e bén vetém mjeku. Debatet e shumta, té pa drejtuara miré dhe me mungesé té
thellé t& kompetencés dhe profesionalitetit gorientuan njerézit, i béné gé té vetémjekohen deri né pérdorimin e
oksigjenit (me 1 ose mé shumé burime) né shtépi dhe mé tej té shkojné né spitale né gjendje kritike. Mendoj se do
té kishte mé shumé vleré diskutimi dhe shpjegimi i protokolleve parandaluese dhe atyre diagnostikuese, duke u
ndalur dhe sqaruar qarté nga specialistét e fushés deri ku éshté caku i géndrimit dhe trajtimit né shtépi. Té
nénvizohej qarté pérdorimi i gabuar, jashtézakonisht i tepruar i antibiotikéve. Té thuhej garté dhe preré jo oksigien
né shtépj, etj...

Covid-19 ishte njé patologji e re, e panjohur. Kjo béri g€ sidomos né fillim t€ pandemisé, té thuheshin edhe gjéra qé
koha mé pas ti rrézojé, por kjo né asnjé ményré s'duhet té IEkund besimin tek shkenca. Shekujt kané treguar se
asnjé arritje, fitore apo sukses i géndrueshém nuk éshté arritur pa u bazuar né dije dhe shkencé. Edhe né betején
ndaj Covid-19 késhtu do té ndodhé. Nuk dua té vazhdoj mé tej me kété argument vegse té shpreh habiné se si mund
té shtrohet pér diskutim ky fakt, dhe sidomos nga njeréz gé pretendojné té jené té ditur, té arsimuar dhe té
kulturuar. A mendojné ata ndonjéheré se ¢faré mesazhe i japin publikut, se ¢faré pasoja do té kené njerézit nga
predikimet e tyre???

Me bindje té ploté them se vetém duke u mbéshtetur né shkencén do té fitohet edhe kjo betejé, kjo sfidé e madhe
pér téré botén. Duke géné njé Iufté e ashpér pér mbrojtjen e shéndetit, patjetér duhet té bazohet dhe té€ marré fort
né konsideraté sugjerimet, gjykimet dhe vlerésimet e mjekéve. Ata jané heronjté e kohés, té cilét me besim té ploté
né profesionalitetin e tyre, humanizmin dhe shpirtin e sakrificés g€ i karakterizojné, pavarésisht véshtirésisé qé
paraget kjo sfidé po luftojné e punojné duke ruajtur pastérting, dinjitetin dhe bardhésiné e mantelit té tyre. Edhe pse
3 dekadat e fundit jané hedhur disa heré dritéhije mbi ta. Ata jané té vetédijshém se edhe kété rradhé puna do ti
nxjerr fagebardhé, jeta do té triumfojé mbi vdekjen, shéndeti do t&€ mposhté sémundjen. Shkenca do té€ dominojé
pseudoshkencén. KEmbanat bien pér kédo gé ka veshé. Nuk ka shurdh mé té& madh se ai gé s'do té dégjojé.

